
Vendim i Këshillit të Mediave të Shkruara të Kosovës ndaj 

ankesës së Vjosa Osmani-Sadriu ud. Presidente dhe Kryetare e 

Kuvendit të Republikës së Kosovës kundër Gazeta NewBorn dhe 

Ballkani 

 

 

Këshilli i Mediave të Shkruara të Kosovës në mbledhjen e tij 

të mbajtur më 18 prill 2021, shqyrtoi ankesën e dërguar nga 

Vjosa Osmani-Sadriu ud. Presidente dhe Kryetare e Kuvendit të 

Republikës së Kosovës kundër Gazeta NewBorn dhe Ballkani 

lidhur me publikimin e artikullit me titull: “Kjo është 

shtëpia luksoze e Vjosa Osmanit në Marigona Hill (Foto)” 

publikuar më 13 shkurt 2021, dhe mori këtë: 

 

 

 

                      V E N D I M  

  

 

 

 

- Ankesa miratohet. 

 

 

 

 



 

 

 

                     A R S Y E T I M I 

 

 

Ankesa e drejtuar në KMShK ka të bëjë me një shkrim në titull 

“Kjo është shtëpia luksoze e Vjosa Osmanit në Marigona Hill 

(Foto)” publikuar më 13 shkurt 2021. Pretendimet janë se 

përmes publikimit është shkelur Kreu II (Raportimi i së 

vërtetës) të Kodit të Mediave të Shkruara të Kosovës.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Mediat online Gazeta NewBorn dhe Ballkani kanë publikuar një 

shkrim që nuk ka ndonjë bazë faktike por që është në 

kundërshtim me vet Kodin e Mediave përkatësisht kundër Kreut 

II (Raportimi i së vërtetës). Media çdo herë duhet të 

raportojë të vërtetën dhe e ka obligim që shkrimin e saj ta 

bazoj në fakte dhe të dhëna të sakta.  

 

KMShK, Ex Officio vëren se në rastin konkret në momentin kur 

është publikuar shkrimi nuk është kontaktuar vetë ankuesja 

apo Zyra për Media qoftë e Presidencës qoftë e Kuvendit. 

Prandaj, KMShK vendosë se mediat e lartëcekuara e kanë shkelur 

edhe Kreun IV (E drejta për t’u përgjigjur) të Kodit të 

Mediave.  

 

KMShK vendosi si në dispozitiv të këtij vendimi.  

 

 

 

Këshilli i Mediave të Shkruara të Kosovës 


